
«______»  _________________  2021թ. N_______ Ա
ԱՆՀԱՏՈՒՅՑ ՕԳՏԱԳՈՐԾՄԱՆ  ԻՐԱՎՈՒՆՔՈՎ  ԳՈՒՅՔ ՀԱՆՁՆԵԼՈՒ  ՄԱՍԻՆ

    Հիմք ընդունելով Հայաստանի Հանրապետության քաղաքացիական օրենսգրքի 685-րդ հոդվածը և 686-րդ հոդվածի 1-ին մասը և «Պետական գույքի կառավարման մասին» Հայաստանի Հանրապետության օրենքի 30-րդ հոդվածի 2-րդ մասի 1-ին կետը՝ Հայաստանի Հանրապետության  կառավարությունը    ո ր ո շ ու մ   է.
1. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին ամրացված, 3 629 600  դրամ սկզբնական և 24.03.2021թ. դրությամբ 20 508 դրամ հաշվեկշռային արժեքով «TOYOTA COROLLA 1.4» («ՏՈՅՈՏԱ ԿՈՐՈԼԼԱ 1.4») մակնիշի (թողարկման տարեթիվը՝ 2009 թվական, նախկին պետական համարանիշը՝ 041 HH 01, նույնացման համարը՝ JTNBH58E90J000955) տրանսպորտային միջոցն (այսուհետ՝ Գույք) անհատույց օգտագործման իրավունքով հանձնել Հայաստանի  Հանրապետության Կոտայքի մարզի Հրազդան համայնքին։ 
2. Հայաստանի Հանարապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո մեկամսյա ժամկետում  Հայաստանի Հանրապետության Կոտայքի մարզի Հրազդան համայնքի ղեկավարի հետ համատեղ ապահովել սույն որոշման 1-ին կետից բխող անհատույց օգտագործման պայմանագրի կնքումը, սահմանելով, որ սույն կետի հիման վրա կնքված գործարքներից բխող ծախսերը ենթակա են իրականացման Հայաստանի  Հանրապետության Կոտայքի մարզի Հրազդան համայնքի միջոցների հաշվին։

Հ Ի Մ Ն Ա Վ Ո Ր ՈՒ Մ
ԱՆՀԱՏՈՒՅՑ ՕԳՏԱԳՈՐԾՄԱՆ  ԻՐԱՎՈՒՆՔՈՎ  ԳՈՒՅՔ ՀԱՆՁՆԵԼՈՒ  ՄԱՍԻՆ
ՀՀ կառավարության որոշման նախագծի 
      ՀՀ ՏԿԵ նախարարության Պետական գույքի կառավարման կոմիտե է դիմել Հրազդան համայնքի ղեկավարը՝ տեղեկացնելով, որ համայնքապետարանն ունի ընդամենը 2 մարդատար ավտոմեքենա և հաշվի առնելով համայնքի վարչական տարածքի մեծությունը, պահանջվող շրջայցերի հաճախականությունը և աշխատակազմի ծանրաբեռնվածությունը՝ անհրաժեշտություն է առաջացել ձեռք բերել նոր մեքենա։  
Համայնքի ղեկավարը միաժամանակ խնդրել է  հնարավորության դեպքում Հրազդան համայնքին տրամադրել մեքենա։
Պետական գույքի կառավարման կոմիտեում համայնքի կողմից ներկայացված տրանսպորտային միջոցի անհրաժեշտության հարցը քննարկվել է, Կոմիտեի համապատասխան գրությամբ համայնքին առաջարկվել է ՀՀ սեփականություն հանդիսացող, ՀՀ ՏԿԵ նախարարության պետական գույքի կառավարման կոմիտեին ամրացված, 2009 թվականի արտադրության  «ՏՈՅՈՏԱ ԿՈՐՈԼԼԱ 1.4» մակնիշի, (նախկին պետական համարանիշը՝ 041 HH 01) տրանսպորտային միջոցն անհատույց օգտագործման իրավունքով հանձնել Հրազդան համայնքին։
    Նախագծով նախատեսվում է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին ամրացված  3 629 600  դրամ սկզբնական և 20 508 դրամ հաշվեկշռային արժեքով  «TOYOTA COROLLA 1.4» («ՏՈՅՈՏԱ ԿՈՐՈԼԼԱ 1.4») մակնիշի (թողարկման տարեթիվը՝ 2009 թվական, նախկին պետական համարանիշը՝ 041 HH 01, նույնացման համարը՝ JTNBH58E90J000955) տրանսպորտային միջոցն անհատույց օգտագործման իրավունքով հանձնել Հայաստանի Հանրապետության Կոտայքի մարզի Հրազդան համայնքին։
«Անհատույց օգտագործման իրավունքով գույք հանձնելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
























ԱՄՓՈՓԱԹԵՐԹ  
ԱՆՀԱՏՈՒՅՑ ՕԳՏԱԳՈՐԾՄԱՆ  ԻՐԱՎՈՒՆՔՈՎ  ԳՈՒՅՔ ՀԱՆՁՆԵԼՈՒ  ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       

	     1. ՀՀ տարածքային կառավարման և ենթակառուցվածքների                նախարարություն
	15.04.2021թ.

	
	NՍՊ/21.1/9370-2021

	Հանձնարարվել է սահմանված կարգով ընթացք տալ։
	Ընդունվել է  ի       գիտություն։

	      2. ՀՀ ֆինանսների նախարարություն
	28.04.2021թ.

	
	N01/8-2/6262-2021

	Նախագծով նախատեսվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված 3 629 600  դրամ սկզբնական և 20 508 դրամ հաշվեկշռային արժեքով «TOYOTA COROLLA 1.4» մակնիշի (թողարկման տարեթիվը՝ 2009 թվական, նախկին պետական համարանիշը՝ 041 HH 01) տրանսպորտային միջոցն անհատույց օգտագործման իրավունքով հանձնել ՀՀ Կոտայքի մարզի Հրազդան համայնքին։
Համաձայն  ներկայացված հիմնավորման` համայնքապետարանն ունի 2 մարդատար ավտոմեքենա և հաշվի առնելով համայնքի վարչական տարածքի մեծությունը, պահանջվող շրջայցերի հաճախականությունը և աշխատակազմի ծանրաբեռնվածությունը՝ անհրա-ժեշտություն է առաջացել ձեռք բերել նոր մեքենա։  
Այդ կապակցությամբ հայտնում ենք, որ անհրաժեշտ է ներկայացնել համապատասխան հիմնավորումներ լրացուցիչ մեքենայի անհրաժեշտության նպատակահարմարության վերաբերյալ՝ հաշվի առնելով համայնքապետարանում առկա մեքենաների օգտագործման արդյունավետությունը:
Միաժամանակ անհրաժեշտ է հստակեցնել թե ի՞նչ տրամաբանությամբ է համայնքապետարանը դիմել հենց կոնկրետ «TOYOTA COROLLA 1.4» մակնիշի (թողարկման տարեթիվը՝ 2009 թվական, նախկին պետական համարանիշը՝ 041 HH 01) տրանսպորտային միջոցի տրամադրման համար և ի՞նչ այլընտրանքների մեջ է կատարվել այսպիսի ընտրության որոշումը։
	          Ընդունվել է։
[bookmark: _GoBack]Պետական գույքի կառավարման կոմիտեն նախագծի վերաբերյալ ՀՀ ֆինանսների նախարարության դիրքորոշումը քննարկելու և Կոմիտե հիմնավորում ներկայացնելու նպատակով համապատասխան գրությամբ դիմել է Հրազդանի համայնքապետարան, ի պատասխան որի վերջինս տեղեկացրել է (գրության պատճենը կցվում է), որ մինչև 2018թ. համայնքապետարանի աշխատակազմին սպասարկել է 3 մարդատար մեքենա։ Այժմ սպասարկում է 2 մեքենա։ Համայնքի տարածքը կազմում է 154 կմ2 , համայնքային փողոցների երկարությունը 195 կմ, իսկ ձգվածությունը՝ 22 կմ։ Ամենօրյա ռեժիմով անհրաժեշտություն կա  շրջայցեր կատարել համայնքի տարածքում՝ աղբահանության, սանիտարական մաքրման աշխատանքները հսկելու, ինքնակամ շինությունների դեպքերը բացահայտելու և այլ լիազորություններ իրականացնելու համար։ Բացի այդ համայնքը ներգրավված է բազմաթիվ դատական գործերում որպես  դատավարության մասնակից, ոչ միայն Կոտայքի մարզի դատարաննեում այլև Վարչական դատարանում և Գեղարքունիքի մարզի դատարաններում։ Համայնքի բյուջեից գործուղումների համար ֆինանսական միջոցներ չեն ծախսվում։ Համայնքի ղեկավարին սպասարկում է իր սեփական մեքենան, որի վերանորոգման և տեղազննման համար 2,5 տարվա ընթացքում համայնքի բյուջեից ֆինանսական միջոցներ չեն օգտագործվել։ Համայնքի բյուջեի սղության պատճառով համայնքը ձեռբպահ է մնում մարդատար մեքենա ձեռք բերելուց։ Վերոնշյալ հիմքերի պատճառով համայնքապետարանը դիմել է մարդատար մեքենա հատկացնելու խնդրանքով։ Ինչ վերաբերում է ՀՀ ֆինանսների նախարարի պաշտոնակատարի գրության մեջ նշված կոնկրետ «TOYOTA COROLLA 1.4»  մակնիշի մեքենային՝ համայնքապետարանը 23.03.2021թ. N428 գրությամբ դիմել է ՀՀ ՏԿԵ նախարարին՝ մեքենա հատկացնելու հարցով, առանց մեքենայի կոնկրետ  մակնիշը կամ արտադրության տարեթիվը նշելու։  

	        3. Հրազդանի համայնքապետարան
	23.04.2021թ.

	
	N620

	Առաջարկություններ և դիտողություններ չունի
	

	      4. ՀՀ արդարադատության նախարարություն
	13.05.2021թ.

	
	N/27.3/12559-2021

	Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Տվյալ պարագայում նկատի ունենալով այն հանգամանքը, որ ներկայացված նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված  «Անհատույց օգտագործման իրավունքով գույք հանձնելու մասին» ՀՀ կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:
	 

Ընդունվել է ի գիտություն։








 



 



